КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы, йӧзлы, кодъяс велӧдчан периодӧ воштісны бать-мамсӧ либӧ дзик ӧти батьсӧ (мамсӧ), велӧдчан юкӧнын содтӧд социальнӧй гарантияяс йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2015 во рака тӧлысь 20 лунся 123 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы, йӧзлы, кодъяс велӧдчан периодӧ воштісны бать-мамсӧ либӧ дзик ӧти батьсӧ (мамсӧ), велӧдчан юкӧнын содтӧд социальнӧй гарантияяс йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2015 во рака тӧлысь 20 лунся 123 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн

Юрнуӧдысьӧс Медводдза вежысь 


         
     
      Л. Максимова

2017 вося йирым тӧлысь 24 лун 

568 №

Коми Республикаса Веськӧдлан котырлӧн

2017 во йирым тӧлысь 24 лунся 568 №-а шуӧм дорӧ

СОДТӦД
“Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы, йӧзлы, кодъяс велӧдчан периодӧ воштісны бать-мамсӧ либӧ дзик ӧти батьсӧ (мамсӧ), велӧдчан юкӧнын содтӧд социальнӧй гарантияяс йылысь” 
Коми Республикаса Веськӧдлан котырлӧн 

2015 во рака тӧлысь 20 лунся 123 №-а шуӧмӧ пыртӧм
ВЕЖСЬӦМЪЯС 
“Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы, йӧзлы, кодъяс велӧдчан периодӧ воштісны бать-мамсӧ либӧ дзик ӧти батьсӧ (мамсӧ), велӧдчан юкӧнын содтӧд социальнӧй гарантияяс йылысь” Коми Республикаса Веськӧдлан котырлӧн 2015 во рака тӧлысь 20 лунся 123 №-а шуӧмын (водзӧ – шуӧм):

1.  Бать-мамтӧм челядь да бать-мам дӧзьӧртӧг кольӧм челядь лыдысь йӧзлы, кодъясӧс быдтӧны Россия Федерацияса гражданалӧн семьяясын, кутшӧмъясӧс урчитӧм пӧрадокын пасйӧма Коми Республика мутасын оланін серти, да кодъяс велӧдчӧны общеобразовательнӧй организацияясын, быдтӧлысся сьӧм индан да мынтан пӧрадокын, мый вынсьӧдӧма шуӧмӧн (3 №-а содтӧд):

1) 1 пунктын:

а) медводдза абзацын “(водзӧ – бать-мамтӧм челядь лыдысь морт)” кывъяс вежны “(водзӧ лӧсялӧмӧн - быдтӧлысся сьӧм, гражданин)” кывъясӧн;

б) мӧд абзац гижны тадзи:
“Быдтӧлысся сьӧм сетсьӧ гражданинлы сылы тыр арлыд тыртан кадсянь да сыӧн общеобразовательнӧй организация помалан вося сора тӧлысь 1 лунӧдз мындаын, кутшӧмӧс урчитӧма “Бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядь да бать-мам дӧзьӧртӧг кольӧм челядь лыдысь йӧзлы, йӧзлы, кодъяс велӧдчан периодӧ воштісны бать-мамсӧ либӧ дзик ӧти батьсӧ (мамсӧ), велӧдчан юкӧнын содтӧд социальнӧй гарантияяс йылысь” Коми Республикаса Оланпасӧн.”;

2) содтыны татшӧм сюрӧса 11 пункт:
“11. Быдтӧлысся сьӧмсӧ мынтӧ Коми Республикаса канму учреждение – йӧзӧс социальнӧя доръян юкӧнын канму услугаяс сетан шӧрин (водзӧ – Шӧрин) Коми Республикаса удж, уджӧн могмӧдан да социальнӧя доръян министерстволӧн тӧрасян да тӧждысян юалӧмъяс серти мутас серти торйӧдӧм тэчас юкӧдувлӧн тшӧктӧм подув вылын (водзӧ – тӧрасян да тӧждысян орган) гражданинлӧн оланін (овланін) серти (водзӧ – тшӧктӧм).”;

3) 2 – 5 пунктъяс гижны тадзи:
“2. Быдтӧлысся сьӧм индӧм да мынтӧм вылӧ гражданин либӧ морт, коді лоӧ сійӧс петкӧдлысьӧн Россия Федерацияса оланпастэчас серти, (водзӧ – шыӧдчысь) сетӧ тӧрасян да тӧждысян органӧ татшӧм документъяс: 

1) быдтӧлысся сьӧм индӧм да мынтӧм йылысь шыӧдчӧм форма серти, кутшӧмӧс вынсьӧдӧма Коми Республикаса удж, уджӧн могмӧдан да социальнӧя доръян министерство да йӧзӧдӧма “Ӧтуввез” юӧртан да телекоммуникация везйын сылӧн официальнӧй сайтын сійӧс вынсьӧдан лунсянь 5 уджалан лун чӧжӧн (водзӧ – шыӧдчӧм);

2) мортӧс эскӧдысь документ (сэк, кор гражданин нимсянь уджсӧ нуӧдӧ морт, коді лоӧ сійӧс петкӧдлысьӧн Россия Федерацияса оланпастэчас серти, то содтӧд сетсьӧ петкӧдлысьӧс эскӧдысь документ да документ, мый эскӧдӧ лӧсялана уджмогъяс);

3) документ, мый эскӧдӧ общеобразовательнӧй организацияын велӧдчӧмсӧ.

3. Быдтӧлысся сьӧм индӧм да мынтӧм вылӧ сетсьӧны документъяслӧн подлинникъяс, кутшӧмъясӧс индӧма тайӧ Пӧрадокса 2 пунктын.

Сэк, кор документъяссӧ, кутшӧмъясӧс индӧма тайӧ Пӧрадокса 2 пунктын, шыӧдчысь сетіс ачыс, тӧрасян да тӧждысян орган пасйӧ индӧм документъяссӧ найӧс сетан лунӧ. Тайӧ Пӧрадоклӧн 2 пунктса 2 да 3 пунктувъясын индӧм документъяслысь подлинникъяссӧ, кутшӧмъяс вылысь тӧрасян да тӧждысян органса специалист вӧчӧ копияяс, бӧр сетӧны шыӧдчысьлы веськыда приём вылын документъяс сетан лунӧ. Шыӧдчысьлы веськыда приём вылын документъяс сетан лунӧ сетӧны гижсьӧг-уведомление документ лыддьӧг да найӧс примитан кадпас индӧмӧн (водзӧ – гижсьӧг).

Сэк, кор тайӧ Пӧрадокса 2 пунктын индӧм документъяссӧ мӧдӧдӧма пошта пыр ыстӧмӧн, тайӧ Пӧрадоклӧн 2 пунктса 2 да 3 пунктувъясын индӧм документъяслысь подлинникъяссӧ оз ков мӧдӧдны, пуктӧм документ копияяслӧн веськыдлуныс эскӧдсьӧ да шыӧдчӧмын кырымпаслӧн збыльлуныс эскӧдсьӧ федеральнӧй оланпастэчасӧн урчитӧм пӧрадокын. Индӧм документъясыс пасйысьӧны тӧрасян да тӧждысян органӧн тӧрасян да тӧждысян органӧ налӧн воан лунӧ. Тӧрасян да тӧждысян органӧ документъяс сетан лунӧн лыддьыссьӧ тӧрасян да тӧждысян органын найӧс пасъян лун.

Сэк, кор тайӧ Пӧрадокса 2 пунктын индӧм документъяссӧ мӧдӧдӧма пошта пыр ыстӧмӧн, тӧрасян да тӧждысян орган мӧдӧдӧ шыӧдчысьлы гижсьӧгсӧ пошта пыр ыстӧмӧн тӧрасян да тӧждысян органын найӧс пасъян лунсянь 3 уджалан лун чӧжӧн.

4. Быдтӧлысся сьӧм индӧм да мынтӧм йылысь (быдтӧлысся сьӧм индӧмын да мынтӧмын ӧткажитӧм йылысь) помшуӧм тӧрасян да тӧждысян орган примитӧ тайӧ Пӧрадокса 2 пунктын индӧм документъяс сетан лунсянь 5 уджалан лун чӧжӧн (тайӧ Пӧрадокса 5 пунктӧн урчитӧм аслыспӧлӧслунъяссӧ тӧд вылӧ босьтӧмӧн).

Быдтӧлысся сьӧм индӧм да мынтӧм йылысь помшуӧмсӧ оформитӧны тшӧктӧмӧн.

Быдтӧлысся сьӧмсӧ индӧны да мынтӧны найӧс индӧм да мынтӧм йылысь помшуӧм примитан лунсянь.

5. Быдтӧлысся сьӧм индӧмын да мынтӧмын ӧткажитӧм йылысь помшуӧм примитӧм вылӧ подувъясыс сыын, мый:
1) гражданинлӧн абу быдтӧлысся сьӧм босьтӧм вылӧ инӧдыс;

2) тайӧ Пӧрадокса 2 пунктын индӧм документъяссӧ абу сетӧма либӧ сетӧма абу тырвыйӧ;

3) сетӧм документъясын эмӧсь абу стӧч тӧдмӧгъяс.

Сэк, кор сетӧм документъясын эмӧсь ӧта-мӧдкӧд лӧсявтӧм тӧдмӧгъяс да (либӧ) документъяслӧн сюрӧсыс да (либӧ) оформитӧмыс оз лӧсявны оланпастэчаслӧн корӧмъяслы, а сідзжӧ сы могысь, медым индыны шыӧдчысьӧн сетӧм тӧдмӧгъяслысь стӧчлунсӧ, тӧрасян да тӧждысян орган прӧверитӧ, збыльӧсь-ӧ индӧм тӧдмӧгъясыс, тайӧ Пӧрадокса 2 пунктын индӧм документъяс сетан лунсянь 5 уджалан лун чӧжӧн органъясӧ да организацияясӧ, кодъяслӧн эм колана юӧрыс, запросъяс мӧдӧдӧмӧн. Та дырйи быдтӧлысся сьӧм индӧм да мынтӧм йылысь (быдтӧлысся сьӧм индӧмын да мынтӧмын ӧткажитӧм йылысь) помшуӧм примитан кадколастыс, кутшӧмӧс индӧма тайӧ Пӧрадокса 4 пунктын, нюжӧдсьӧ тӧрасян да тӧждысян органса юрнуӧдысьӧн либӧ сыӧн уполномочитӧм мортӧн кадколаст вылӧ, кымын колӧ корӧм юӧр босьтӧм могысь, но 30 календарнӧй лунысь оз дырджык кежлӧ, мый йылысь юӧртӧны шыӧдчысьлы гижӧда уведомление мӧдӧдӧмӧн лӧсялана запрос мӧдӧдан лунсянь 3 уджалан лун чӧжӧн.

Босьтӧм юӧр подув вылын, мый эскӧдӧ, мый шыӧдчысьӧн сетӧм тӧдмӧгъясыс абу стӧчӧсь, тӧрасян да тӧждысян орган индӧм юӧр босьтан лунсянь 5 уджалан лун чӧжӧн примитӧ быдтӧлысся сьӧм индӧмын да мынтӧмын ӧткажитӧм йылысь помшуӧм.

Босьтӧм юӧр подув вылын, мый оз эскӧд, мый сетӧм тӧдмӧгъясыс абу стӧчӧсь, тӧрасян да тӧждысян орган индӧм юӧр босьтан лунсянь 5 уджалан лун чӧжӧн примитӧ быдтӧлысся сьӧм индӧм да мынтӧм йылысь помшуӧм да йӧзӧдӧ лӧсялана тшӧктӧм.

Шыӧдчысь вермӧ мӧдысь шыӧдчыны тӧрасян да тӧждысян органӧ быдтӧлысся сьӧм индӧмла да мынтӧмла быдтӧлысся сьӧм индӧмын да мынтӧмын ӧткажитан подувъяс бырӧдӧм бӧрын, кутшӧмъясӧс урчитӧма тайӧ пунктӧн.”;

4) содтыны татшӧм сюрӧса 51 – 53 пунктъяс:
“51. Быдтӧлысся сьӧм индӧм да мынтӧм йылысь помшуӧм либӧ быдтӧлысся сьӧм индӧмын да мынтӧмын ӧткажитӧм йылысь помшуӧм примитан лунсянь 5 уджалан лун чӧжӧн тӧрасян да тӧждысян орган юӧртӧ шыӧдчысьлы примитӧм помшуӧм йылысь. Сэк, кор быдтӧлысся сьӧм индӧмын да мынтӧмын ӧткажитӧма, уведомлениеын индыссьӧны подувъяс, кутшӧмъяс серти тӧрасян да тӧждысян орган примитіс татшӧм помшуӧм.

52. Быдтӧлысся сьӧм индӧм да мынтӧм йылысь помшуӧм примитан лунсянь 2 уджалан лун чӧжӧн тӧрасян да тӧждысян орган сетӧ Шӧринӧ тшӧктӧм да тӧрасян да тӧждысян органса уполномочитӧм специалистӧн эскӧдӧм документ копияяс, кутшӧмъяс колӧны гражданинлы быдтӧлысся сьӧм мынтӧмсӧ котыртӧм могысь.

53. Тӧрасян да тӧждысян органлӧн тшӧктӧм да лӧсялана документ копияяс подув вылын Шӧрин индӧ да мынтӧ гражданинлы быдтӧлысся сьӧм быд тӧлысь ӧнія тӧлысьлӧн 25 лунысь оз сёрджык.”;

5) 6 – 10 пунктъяс гижны тадзи:
“6. Сэк, кор гражданин общеобразовательнӧй организация помалӧм бӧрын оз кут водзӧ велӧдчыны уджсикасӧ велӧдан организацияын либӧ вылыс тшупӧда велӧдан организацияын, быдтӧлысся сьӧм мынтӧмсӧ дугӧдӧны волӧн лӧддза-номъя тӧлысь 30 лунӧ, кор сійӧ помаліс общеобразовательнӧй организация.

Сэк, кор гражданинӧс отчислитісны общеобразовательнӧй организацияысь (велӧдчӧм босьтӧмкӧд йитчӧм отчислитӧм кындзи), быдтӧлысся сьӧм мынтӧмсӧ дугӧдӧны тӧлыссянь, мый мунӧ отчислитан тӧлысь бӧрын.

7. Общеобразовательнӧй организация помалан вося сора тӧлысь 1 лунсянь кӧч тӧлысь 1 лунӧдз периодысь быдтӧлысся сьӧм индӧм да мынтӧм вылӧ гражданин, коді пырис велӧдчыны уджсикасӧ велӧдан организацияӧ либӧ вылыс тшупӧда велӧдан организацияӧ сыӧн общеобразовательнӧй организация помалан воӧ, сетӧ тӧрасян да тӧждысян органӧ общеобразовательнӧй организация помалан вося вӧльгым тӧлысь 1 лунысь оз сёрджык кадколастӧ документ, мый эскӧдӧ уджсикасӧ велӧдан лӧсялана организацияӧ либӧ вылыс тшупӧда велӧдан лӧсялана организацияӧ велӧдчыны босьтӧмсӧ.

8. Тайӧ Пӧрадокса 7 пунктын индӧм документыс видлавсьӧ, гражданинӧн общеобразовательнӧй организация помалан вося сора тӧлысь 1 лунсянь кӧч тӧлысь 1 лунӧдз периодысь гражданинлы быдтӧлысся сьӧм индӧм да мынтӧм йылысь (быдтӧлысся сьӧм индӧмын да мынтӧмын ӧткажитӧм йылысь) помшуӧмыс тӧрасян да тӧждысян органӧн примитсьӧ (тӧрасян да тӧждысян органлӧн тшӧктана актӧн), быдтӧлысся сьӧмыс мынтыссьӧ пӧрадокын да кадколастъясӧ, кутшӧмъясӧс урчитӧма тайӧ Пӧрадоклӧн 3 пунктӧн, 4 пунктса медводдза абзацӧн, 5 – 53 пунктъясӧн.
9. Быдтӧлысся сьӧм мындасӧ, мыйта вештӧма гражданинлы унджык сылӧн мыж вӧсна (тӧдӧмӧн сетӧма абу збыль тӧдмӧгъяса документъяс, дзебӧма тӧдмӧгъяс, кутшӧмъяс тӧдчӧны быдтӧлысся сьӧм босьтан инӧд вылӧ), гражданин асвӧляысь бергӧдӧ Шӧринсянь лӧсялана уведомление босьтан лунсянь 3 тӧлысь чӧжӧн.

Сэк, кор гражданин ӧткажитчис ас вӧляысь бергӧдны унджык босьтӧм сьӧмсӧ, Шӧрин перйӧ найӧс федеральнӧй оланпастэчас серти.

10. Быдтӧлысся сьӧм сетӧмкӧд йитчӧм рӧскодъяссӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.”;

6) содтыны татшӧм сюрӧса 11 пункт:
“11. Быдтӧлысся сьӧм индан да мынтан юалӧмъяс серти вензьӧмъяссӧ разьӧны оланпастэчасӧн урчитӧм пӧрадокын.”.

2. Бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдысь йӧзӧс, йӧзӧс, кодъяс велӧдчан периодӧ воштісны бать-мамсӧ либӧ дзик ӧти батьсӧ (мамсӧ), кодъяс велӧдчӧны подув общеобразовательнӧй уджтасъяс серти либӧ очнӧя уджсикасӧ велӧдан подув уджтасъяс серти да (либӧ) уджсикасӧ дасьтан уджтасъяс серти рабочӧй уджсикасъясӧ, служащӧй чинъясӧ Коми Республикаса республиканскӧй сьӧмкуд сьӧм либӧ меставывса сьӧмкуд сьӧм тшӧт весьтӧ, карса, карбердса, сиктын районпытшса транспортӧн (такси кындзи) дон босьттӧг ветлӧмӧн, а сідзжӧ ӧтчыдысь вонас оланінӧдз да бӧр велӧдчанінӧдз дон босьттӧг ветлӧмӧн могмӧдан пӧрадокын, мый вынсьӧдӧма шуӧмӧн (7 №-а содтӧд):

1) 4 пунктса медводдза абзацын:

а) “тайӧ Пӧрадокса 1 пунктын индӧм велӧдан уджтасъяс серти” кывъяс вежны “канмусянь тырвыйӧ видзӧм вылын” кывъясӧн;

б) “сійӧ велӧдчӧ” кывъяс вежны “сійӧс тырвыйӧ канмусянь видзӧны” кывъясӧн;

2) 5 пункт гижны тадзи:
“5. Тӧрасьӧм (тӧждысьӧм) улӧ, приёмнӧй семьяӧ сетӧм велӧдчысьлы сыӧн общеобразовательнӧй организацияын велӧдчӧмсӧ помавтӧдз быдтӧлысся мынтан сьӧмсӧ мынтӧ Коми Республикаса канму учреждение – йӧзӧс социальнӧя доръян юкӧнын канму услугаяс сетан шӧрин (водзӧ – Шӧрин) Коми Республикаса удж, уджӧн могмӧдан да социальнӧя доръян министерстволӧн тӧрасян да тӧждысян юалӧмъяс серти мутас серти торйӧдӧм тэчас юкӧдувлӧн тшӧктӧм подув вылын (водзӧ – тӧрасян да тӧждысян орган) велӧдчысьлӧн оланін (овланін) серти (водзӧ – тшӧктӧм).”;

3) содтыны татшӧм сюрӧса 51 – 53 пунктъяс:
“51. Быдтӧлысся сьӧм индӧм да мынтӧм вылӧ тайӧ Пӧрадокса 5 пунктын индӧм велӧдчысь либӧ морт, коді лоӧ сійӧс петкӧдлысьӧн Россия Федерацияса оланпастэчас серти, (водзӧ – шыӧдчысь) сетӧ тӧрасян да тӧждысян органӧ татшӧм документъяс:
1) быдтӧлысся сьӧм индӧм да мынтӧм йылысь шыӧдчӧм форма серти, кутшӧмӧс вынсьӧдӧма Коми Республикаса удж, уджӧн могмӧдан да социальнӧя доръян министерство да йӧзӧдӧма “Ӧтуввез” юӧртан да телекоммуникация везйын сылӧн официальнӧй сайтын сійӧс вынсьӧдан лунсянь 5 уджалан лун чӧжӧн (водзӧ – шыӧдчӧм);

2) мортӧс эскӧдысь документ (сэк, кор гражданин нимсянь уджсӧ нуӧдӧ морт, коді лоӧ сійӧс петкӧдлысьӧн Россия Федерацияса оланпастэчас серти, то содтӧд сетсьӧ петкӧдлысьӧс эскӧдысь документ да документ, мый эскӧдӧ лӧсялана уджмогъяс);
3) подув общеобразовательнӧй уджтасъяс серти либӧ очнӧя уджсикасӧ велӧдан подув уджтасъяс серти да (либӧ) уджсикасӧ дасьтан уджтасъяс серти рабочӧй уджсикасъясӧ, служащӧй чинъясӧ Коми Республикаса республиканскӧй сьӧмкуд сьӧм либӧ меставывса сьӧмкуд сьӧм тшӧт весьтӧ велӧдчӧм йылысь справка.
52. Быдтӧлысся сьӧм индӧм да мынтӧм вылӧ сетсьӧны документъяслӧн подлинникъяс, кутшӧмъясӧс индӧма тайӧ Пӧрадокса 51 пунктын.
Сэк, кор документъяссӧ, кутшӧмъясӧс индӧма тайӧ Пӧрадокса 51 пунктын, шыӧдчысь сетіс ачыс, тӧрасян да тӧждысян орган пасйӧ индӧм документъяссӧ найӧс сетан лунӧ. Тайӧ Пӧрадоклӧн 51 пунктса 2 да 3 пунктувъясын индӧм документъяслысь подлинникъяссӧ, кутшӧмъяс вылысь тӧрасян да тӧждысян органса специалист вӧчӧ копияяс, бӧр сетӧны шыӧдчысьлы веськыда приём вылын документъяс сетан лунӧ. Шыӧдчысьлы веськыда приём вылын документъяс сетан лунӧ сетӧны гижсьӧг-уведомление документ лыддьӧг да найӧс примитан кадпас индӧмӧн (водзӧ – гижсьӧг).

Сэк, кор тайӧ Пӧрадокса 51 пунктын индӧм документъяссӧ мӧдӧдӧма пошта пыр ыстӧмӧн, тайӧ Пӧрадоклӧн 51 пунктса 2 да 3 пунктувъясын индӧм документъяслысь подлинникъяссӧ оз ков мӧдӧдны, пуктӧм документ копияяслӧн веськыдлуныс эскӧдсьӧ да шыӧдчӧмын кырымпаслӧн збыльлуныс эскӧдсьӧ федеральнӧй оланпастэчасӧн урчитӧм пӧрадокын. Индӧм документъяс пасйысьӧны тӧрасян да тӧждысян органӧн тӧрасян да тӧждысян органӧ налӧн воан лунӧ. Тӧрасян да тӧждысян органӧ документъяс сетан лунӧн лыддьыссьӧ тӧрасян да тӧждысян органын найӧс пасъян лун.
Сэк, кор тайӧ Пӧрадокса 51 пунктын индӧм документъяссӧ мӧдӧдӧма пошта пыр ыстӧмӧн, тӧрасян да тӧждысян орган мӧдӧдӧ гижсьӧгсӧ шыӧдчысьлы пошта пыр ыстӧмӧн тӧрасян да тӧждысян органын документъяс пасъян лунсянь 3 уджалан лун чӧжӧн.

53. Тайӧ Пӧрадокса 5 пунктын индӧм велӧдчысьлы быдтӧлысся мынтан сьӧм индӧм да мынтӧм йылысь (быдтӧлысся мынтан сьӧм индӧмын да мынтӧмын ӧткажитӧм йылысь) помшуӧмсӧ тӧрасян да тӧждысян орган примитӧ тайӧ Пӧрадокса 51 пунктын индӧм документъяс сетан лунсянь 5 уджалан лун чӧжӧн (тайӧ Пӧрадокса 6 пунктӧн урчитӧм аслыспӧлӧслунъяссӧ тӧд вылӧ босьтӧмӧн). Быдтӧлысся мынтан сьӧм индӧм да мынтӧм йылысь помшуӧмсӧ оформитӧны тшӧктӧмӧн.

Быдтӧлысся мынтан сьӧмсӧ индӧны да мынтӧны сійӧс индӧм да мынтӧм йылысь помшуӧм примитан лунсянь.”;

4) 6 пункт гижны тадзи:
“6. Тайӧ Пӧрадокса 5 пунктын индӧм велӧдчысьлы быдтӧлысся мынтан сьӧм индӧмын да мынтӧмын ӧткажитӧм йылысь помшуӧм примитӧм вылӧ подувъясыс сыын, мый:
1) велӧдчысьлӧн абу быдтӧлысся мынтан сьӧм вылӧ инӧдыс;

2) тайӧ Пӧрадокса 51 пунктын индӧм документъяссӧ абу сетӧма либӧ сетӧма абу тырвыйӧ;

3) сетӧм документъясын эмӧсь абу стӧч тӧдмӧгъяс.

Сэк, кор сетӧм документъясын эмӧсь ӧта-мӧдкӧд лӧсявтӧм тӧдмӧгъяс да (либӧ) документъяслӧн сюрӧсыс да (либӧ) оформитӧмыс оз лӧсявны оланпастэчаслӧн корӧмъяслы, а сідзжӧ сы могысь, медым индыны шыӧдчысьӧн сетӧм тӧдмӧгъяслысь стӧчлунсӧ, тӧрасян да тӧждысян орган прӧверитӧ, збыльӧсь-ӧ индӧм тӧдмӧгъясыс, тайӧ Пӧрадокса 51 пунктын индӧм документъяс сетан лунсянь 5 уджалан лун чӧжӧн органъясӧ да организацияясӧ, кодъяслӧн эм колана юӧрыс, запросъяс мӧдӧдӧмӧн. Та дырйи быдтӧлысся мынтан сьӧм индӧм да мынтӧм йылысь (быдтӧлысся мынтан сьӧм индӧмын да мынтӧмын ӧткажитӧм йылысь) помшуӧм примитан кадколастыс, кутшӧмӧс индӧма тайӧ Пӧрадокса 53 пунктын, нюжӧдсьӧ тӧрасян да тӧждысян органса юрнуӧдысьӧн либӧ сыӧн уполномочитӧм мортӧн кадколаст вылӧ, кымын колӧ корӧм юӧр босьтӧм могысь, но 30 календарнӧй лунысь оз дырджык кежлӧ, мый йылысь юӧртӧны шыӧдчысьлы гижӧда уведомление мӧдӧдӧмӧн лӧсялана запрос мӧдӧдан лунсянь 3 уджалан лун чӧжӧн.

Босьтӧм юӧр подув вылын, мый эскӧдӧ, мый шыӧдчысьӧн сетӧм тӧдмӧгъясыс абу стӧчӧсь, тӧрасян да тӧждысян орган индӧм юӧр босьтан лунсянь 5 уджалан лун чӧжӧн примитӧ быдтӧлысся мынтан сьӧм индӧмын да мынтӧмын ӧткажитӧм йылысь помшуӧм.

Босьтӧм юӧр подув вылын, мый оз эскӧд, мый сетӧм тӧдмӧгъясыс абу стӧчӧсь, тӧрасян да тӧждысян орган индӧм юӧр босьтан лунсянь 5 уджалан лун чӧжӧн примитӧ быдтӧлысся мынтан сьӧм индӧм да мынтӧм йылысь помшуӧм да йӧзӧдӧ лӧсялана тшӧктӧм.

Шыӧдчысь вермӧ мӧдысь шыӧдчыны тӧрасян да тӧждысян органӧ быдтӧлысся мынтан сьӧм индӧмла да мынтӧмла быдтӧлысся мынтан сьӧм индӧмын да мынтӧмын ӧткажитан подувъяс бырӧдӧм бӧрын, кутшӧмъясӧс урчитӧма тайӧ пунктӧн.”;

5) содтыны татшӧм сюрӧса 61 – 65 пунктъяс:
“61. Быдтӧлысся мынтан сьӧм индӧм да мынтӧм йылысь помшуӧм либӧ быдтӧлысся мынтан сьӧм индӧмын да мынтӧмын ӧткажитӧм йылысь помшуӧм примитан лунсянь 5 уджалан лун чӧжӧн тӧрасян да тӧждысян орган юӧртӧ шыӧдчысьлы примитӧм помшуӧм йылысь. Сэк, кор быдтӧлысся мынтан сьӧм индӧмын да мынтӧмын ӧткажитӧма, уведомлениеын индыссьӧны подувъяс, кутшӧмъяс серти тӧрасян да тӧждысян орган примитіс татшӧм помшуӧм.

62. Тӧрасян да тӧждысян орган быдтӧлысся мынтан сьӧм индӧм да мынтӧм йылысь помшуӧм примитан лунсянь 2 уджалан лун чӧжӧн сетӧ Шӧринӧ тшӧктӧм да тӧрасян да тӧждысян органса уполномочитӧм специалистӧн эскӧдӧм документ копияяс, кутшӧмъяс колӧны велӧдчысьлы быдтӧлысся мынтан сьӧм мынтӧмсӧ котыртӧм могысь, кодӧс индӧма тайӧ Пӧрадоклӧн 5 пунктын.

63. Тӧрасян да тӧждысян органлӧн тшӧктӧм да лӧсялана документ копияяс подув вылын Шӧрин индӧ да мынтӧ тайӧ Пӧрадокса 5 пунктын индӧм велӧдчысьлы быдтӧлысся мынтан сьӧм быд тӧлысь ӧнія тӧлысьлӧн 25 лунысь оз сёрджык.

64. Тайӧ Пӧрадокса 5 пунктын индӧм велӧдчысьлы быдтӧлысся мынтан сьӧмсӧ дугдӧны мынтыны:

1) сэк, кор сійӧс отчислитісны общеобразовательнӧй организацияысь (случай кындзи, кор сійӧс отчислитісны общеобразовательнӧй организацияысь велӧдчӧм босьтӧмкӧд йитӧдын), тӧлыссянь, мый мунӧ отчислитан тӧлысь бӧрын;

2) сэк, кор сійӧс отчислитісны общеобразовательнӧй организацияысь велӧдчӧм босьтӧмкӧд йитӧдын – вося сора тӧлысь 30 лунӧ, кор сійӧ помаліс лӧсялана общеобразовательнӧй организация.

65. Быдтӧлысся мынтан сьӧм мындасӧ, кутшӧмӧс мынтӧма унджык тайӧ Пӧрадокса 5 пунктын индӧм велӧдчысьлы сылӧн мыж вӧсна (тӧдӧмӧн сетӧма абу збыль тӧдмӧгъяса документъяс, дзебӧма тӧдмӧгъяс, кутшӧмъяс тӧдчӧны быдтӧлысся мынтан сьӧм босьтан инӧд вылӧ), велӧдчысь бергӧдӧ асвӧляысь Шӧринсянь лӧсялана уведомление босьтан лунсянь 3 тӧлысь чӧжӧн.
Сэк, кор велӧдчысь ӧткажитчис ас вӧляысь бергӧдны унджык босьтӧм сьӧмсӧ, Шӧрин перйӧ найӧс федеральнӧй оланпастэчас серти.”;

6) 9 пункт гижны тадзи:
“9. Компенсация босьтӧм вылӧ тӧрасьӧм (тӧждысьӧм) улӧ, приёмнӧй семьяӧ сетӧм велӧдчысь (морт, коді лоӧ сійӧс петкӧдлысьӧн Россия Федерацияса оланпастэчас серти) сетӧ тӧрасян да тӧждысян органӧ:
1) шыӧдчӧм форма серти, кутшӧмӧс вынсьӧдӧма Коми Республикаса удж, уджӧн могмӧдан да социальнӧя доръян министерство да йӧзӧдӧма “Ӧтуввез” юӧртан да телекоммуникация везйын сылӧн официальнӧй сайтын сійӧс вынсьӧдан лунсянь 5 уджалан лун чӧжӧн (водзӧ – шыӧдчӧм);

2) мортӧс эскӧдысь документ (сэк, кор гражданин нимсянь уджсӧ нуӧдӧ морт, коді лоӧ сійӧс петкӧдлысьӧн Россия Федерацияса оланпастэчас серти, то содтӧд сетсьӧ петкӧдлысьӧс эскӧдысь документ да документ, мый эскӧдӧ лӧсялана уджмогъяс);
3) подув общеобразовательнӧй уджтасъяс серти либӧ очнӧя уджсикасӧ велӧдан подув уджтасъяс серти да (либӧ) уджсикасӧ дасьтан уджтасъяс серти рабочӧй уджсикасъясӧ, служащӧй чинъясӧ Коми Республикаса республиканскӧй сьӧмкуд сьӧм либӧ меставывса сьӧмкуд сьӧм тшӧт весьтӧ велӧдчӧм йылысь справка;

4) ветлан-мунан документъяс, кутшӧмъяс эскӧдӧны рӧскод, мый йитчӧма оланінӧдз да бӧр велӧдчанінӧдз туйсӧ мынтӧмкӧд.
Тайӧ пунктын индӧм документъяссӧ видлалӧны, тӧрасян да тӧждысян органӧн компенсация сетӧм йылысь (компенсация сетӧмын ӧткажитӧм йылысь) помшуӧмсӧ примитӧны тайӧ Положениеса 52 – 62 пунктъясӧн урчитӧм пӧрадокын да кадколастъясӧ. 
Тшӧктӧм да лӧсялана документ копияяс подув вылын Шӧрин индӧ да мынтӧ велӧдчысьлы компенсация компенсация сетӧм йылысь помшуӧм примитан лунсянь 10 уджалан лун чӧжӧн.”;

7) содтыны татшӧм сюрӧса 10 – 11 пунктъяс:
“10. Быдтӧлысся мынтан сьӧм, компенсация сетӧмкӧд йитчӧм рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.

11. Быдтӧлысся мынтан сьӧм, компенсация индан да мынтан юалӧмъяс серти вензьӧмъяссӧ разьӧны оланпастэчасӧн урчитӧм пӧрадокын.”.

